
Äntwert vum Minister fir Educatioun, Kanner a Jugend, Claude Meisch, op d’parlamentaresch Fro 
Nr. 931 vun der honorabeler Deputéiert Francine Closener   

D’Situatioun am Lycée Josy Barthel Mamer (LJBM) ass breet am Kader vun der Kommissiounssëtzung 
vum 18. Juli 2024 diskutéiert ginn. D’Moossname déi envisagéiert ginn fir d’Klima am LJBM ze 
verbesseren sinn notamment e Coaching vun der Direktioun an eng Médiatioun souwéi d’Aféiere vun 
enger Commission de gestion des plaintes. D’Zil vun deene Mesuren ass eng Kultur vum géigesäitegen 
Nolauschteren ze promouvéieren. Op en Audit social soll an enger éischter Phas net zeréckgegraff 
ginn. 

Wat d’Zuel vun den Enseignanten betrëfft, déi den LJBM iwwert eng Demande de mutation verlooss 
hunn, sou louch dës fir d’Schouljoer 2023-2024 bei sechs, an iwwert déi dräi läscht Joere bei insgesamt 
néng. Dëst sinn Zuelen, déi een och fir aner Lycéeë fënnt.      

    Lëtzebuerg, de 7. Oktober 2024 

  De Minister fir Educatioun, 
 Kanner a Jugend 

